
Kehte Hain Haq Se Adhikar Hamara Hai
Khatuwala Sanwariya Hi Pyar Hamara Hai

Samne Kehte Hain Sabke, Khul Ke Izhaar Karte Hain
Shyam Hi Zindagi Meri, Shyam Se Pyar Karte Hain
Shyam bina jeena bekaar Hamara Hai
Khatuwala Sanwariya Hi Pyar Hamara Hai
Kehte Hain Haq Se………….

Shyam ke Pyar Mein Pagal, Dekhte Rehte Hain Tasveer
Soch Ke Hi Khush Hote Hain, Kabhi To Jagegi Taqdeer
Hoga Milan Zarur Aetbaar Hamara Hai
Khatuwala Sanwariya Hi Pyar Hamara Hai
Kehte Hain Haq Se………….

Zamana Chhoote Bhi To Kya, Ye Rishte Toote Bhi To Kya
Ye Naiya Doobe Bhi To Kya, Ye Kismat Roothe Bhi To Kya
Shyam Se Hi Ab To Sansar Hamara Hai
Khatuwala Sanwariya Hi Pyar Hamara Hai
Kehte Hain Haq Se………….

Bada Anmol Hai Mohit, Hamara Shyam Se Bandhan
Lage Hai Bilkul Waise Hi, Ke Jaise Paani Aur Chandan
Dil Ki Dhadkan Ye Dildaar Hamara Hai
Khatuwala Sanwariya Hi Pyar Hamara Hai
Kehte Hain Haq Se………….

